
2026اکتوبر 12اوننگ گوجری  نيوز  بوليٹن  
************************ 

 يوه  آکاشوانی  جموں  ہے   نصرت  تے   ظفر  اقبال تيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  نے   سرينگر  مانہہ  شير  کشمير  يونيورسٹی  آف  ايگريکلچر  سائنس  ايند   ١

تيں  خطاب  کرتا     2026ٹيکنالوجی  کشمير  مانہہ  منعقده  جموں  کشمير  ايگريکلچر  سائنس  کانگريس
 واں  کہيو  جے  موسمياتی  تبديلی  جموں  کشمير  غی  نوی  حقيقيت  ہے۔ 

نے  جموں  مانہہ  گزشتہ  روز  ہوئی  پاری   بارش  تيں   متاثره     ۔نائيب  وزير  اعلی  سريندر  چودهری٢
 خانداناں  نانہہ  سرکار  غی  طرفوں امداد  کرن  غی  يقين  دہانی  کرائی  ہے۔

۔ڈی  جی  پی  نلين  پربهات  نے  کہيو  جے  بچاں  ملک  گا  مستقبل  ويں  تے  انُہاں  نے  منشيات  غے   ٣
 خلاف  اجتماعی    طور  ور  لڑن  غی  اپيل کی۔

۔  قومی  تحقيقاتی  ايجنسی  نے  سرينگر  مانہہ  پاکستانی  لشکر  طيبہ  غا  دہشت  گرداں نانہہ پناه  دين   ۴
 آلی  جائيداد  نانہہ  ضبط  کرليو  ہے۔ 

مانہہ    ۔ پوتر  نوراتری  گا  دوجے  تہاڑے  ہزاراں  عقيدت  منداں  نے  جموں  غی  باوے  آلی  ماتا  مندر ۵
حاضری  دتی۔   

******************* 
CM  CLIMATE  CHANGE 

وزير  اعلی  عمر  عبدالله  نے  اج  کہيو  کہ  ماحول  غی  حفاظت  صرف  حکومت  غی ذمہ  داری  نی  ہے  
بلکہ  اس واسطے  عوام  نانہہ  وی  مل  غے  کم  کرنو  وے  غو۔انُہاں  نے  يوه  وی  کہيو  کہ  سياحت    

ور  اچانک  پابندياں  لان  تيں  گريز  کرنو  چاہيے،  کيونجے  جموں  کشمير  مانہہ  ہزاراں  خانداناں  غو   
گُزر  بسر،  سياحت  تيں  جڑيو  وی  ہے۔  وه  سرينگر  مانہہ  شير  کشمير  يونيورسٹی  آف  ايگريکلچر   

تيں  خطاب   2026ر  سائنس  کانگريسسائنس  ايند  ٹيکنالوجی ،   مانہہ  منعقده  جموں  کشمير  ايگريکلچ
کررہيا  تها۔وزير  اعلی  نے  کہيو  کہ  جموں  کشمير  پہلاں  تيں  ہی  موسمياتی  تبديلی  غا   اثرات  تيں   

سامنو  کررہيو  ہے۔  ان  مانہہ  بے  وقت  ، تے  بے  ترتيب  برف  باری  ،  پانی  غی  کمی،  زمين   
کهسکن  غا  واقعات تے  سيلاب  شامل  ہے۔  انُہاں  نے  کہيو  کہ،  ہنُ  برف  باری  غو  اندازو  پہلاں   

جيسو  نی  رہيو،  تے  سردياں  مانہہ  مناسب  برف  باری  نہ  ہون  تيں  آن  آلا  مہيناں  مانہہ  پانی  غی   
 دستيابی  متاثر  وے۔  وزير  اعلی  نے  مزيد  اس  طرح  کہيو۔۔۔۔۔۔۔۔۔۔۔ 

******************* 
Dy  CM  HEAVY  RAINFALL 

نائيب  وزير  اعلی  سريندر  چودهری  نے  جموں  مانہہ  گزشتہ  روز  ہوئی  پاری   بارش  تيں  ہون  آلا   
نقصان  ور  تشويش  غو  اظہار  کيو  ہے۔انُہاں  نے  کہيو  کہ  حکومت،   جموں  غا  ڈپٹی  کمشنر،   تے   

ديگر  متعلقہ  افسراں  تيں،   نقصان  غی  تفصيلات  جمع  کررئی  ہے  تانجے  صورتحال  گو  جائيزو  ليو   
جاسکے۔  تے  متاثره  خانداناں  غی  نشاندہی  کی  جاسکے۔  انُہاں  نے   کہيو  کہ  مکمل  معلومات  حاصل  

اں  مانہہ  ہون  تيں  بعد  ہی، نقصان  غو  اندازو  لايو  جاسکے  غو، تے  بارش  تيں  متاثره   ہون  آلا  لوک 
، ضروری  امداد  ، فراہم کی   جاسکيں  غی۔ پاری  بارش  غا  بہائو  مانہہ  ايک  نوجوان  خاتون،  غا  بہہ  
جان،  ور  تشويش  غو  اظہار  کرتا  واں  ، نائيب  وزير  اعلی  نے  کہيو  کہ  آفات  تيں  بچائو  بارے  ٹيم   
،  اسُ  نانہہ  تلاش  کررئی  ہے۔انُہاں  نے  مزيد  اس  طرح  کہيو۔۔۔۔۔۔۔۔۔۔۔۔۔    

******************* 
DGP  DRUGS 

جموں  کشمير  پوليس  غا  ڈائريکٹر  جنرل  نلين  پربهات  نے ،  اج  منشيات  غے  خلاف  اجتماعی  طور   
منشيات  ور  لڑن  غی  اپيل  کی  ہے۔انُہاں  نے  کہيو  کہ  بچہ  ملک  غا  مستقبل  ويں  تے  انُہاں  نانہہ  

غی  بدت  تيں  بچان  واسطے  ساراں  نانہہ  مل  غے  کم  کرنو  چاہيے ۔  وه  سرينگر  غا  پوليس  پبلک   
سکول  مانہہ  منعقده ،  ايک  تقريب  گا  موقع  ور  صحافياں  نال  گل  بات  کررہيا  تها۔ڈی  جی  پی،  نے   
کہيو  کہ  ملک  بهر  مانہہ  منشيات  غے  خلاف  مہم  شروع  کی  گئی  ہے  ،تے  ليفٹينٹ  گورنر  منوج   



سنہا  غی  قيادت  مانہہ  جموں  کشمير  مانہہ  وی  يہ  مہم  زور  پکڑ  رئی  ہے۔  سرينگر  مانہہ  منشيات   
غی  تسکری  غے  خلاف  حاليہ  کاروائياں  گو  ذکر  کرتا  واں  انُہاں  نے  کہيو  کہ  اس  سلسلہ  مانہہ  اہم  

فت  ہوئی  ہے۔  اس  بارے  گل  کرتا واں  ڈی  جی  پی  ،  نلين  پربهات  نے  اس  طرح  کہيو۔۔۔۔۔۔۔۔۔ پيش  ر   
******************* 

FORMER  MINISTER  DIES 
نيشنل  کانفرنس  غا  رہنما  تے  سابق  وزير  سردار   ہربنس  سنگه   غو  اج  ،  سويرے  جموں  مانہہ   

   84ايک  نجی   اسپتال  مانہہ  انتقال  ہو  گيو۔  انُ  گا  اہل  خانہ  نے  يہ  جانکاری  دتی ،  انُ  غی  عمر
تهی۔  ہربنس  سنگه  نانہہ  گزشتہ  سال  دسمبر  مانہہ  نيشنل  کانفرنس  غا  صدر ،  فاروق  عبدالله  غو   

دو  بيٹا  تے  ترے  بيٹی  شامل    سياسی  مشير  مقرر  کيو  گيو  تهو۔  ان  غا  خاندان  مانہہ  انُ  غی  اہليہ،
ہيں ۔وزير  اعلی  عمر  عبدالله  نے  ان  غا  انتقال  ور  گہرا  دُکه  گو  اظہار  کيو  ۔  انُہاں  نے  کہيو کہ  ہر   
بنس  سنگه  نے  جموں  کشمير  غی  خدمت  کی   ہے ، تے  انُ  غو  انتقال  مرکزی  زير  انتظال  علاقہ    

واسطے  ايک  بڑو  نقصان  ہے۔  نائيب  وزير  اعلی  سريندر  چودهری  نے  وی  ، سردار  ہربنس  سنگه   
 گا  انتقال  ور  دُکه گو  اظہار  کرتا  واں  اس  طرح کہيو۔۔۔۔۔۔۔ 

******************* 
NIA  PROPERTY  ATTACHED 

ہائشی  املاک  نانہہ  ضبط   قومی  تحقيقاتی  ايجنسی  نے  اج  کہيو  کہ  اس  نے  سرينگر  مانہہ  ايک  ر
کرليو  ہے  جس  گو  تعلق  ايک  ايسا  معاملہ  مانہہ  ہے  جس  غو  تعلق  سرحد  پار  دہشت  گردانہ   

سازش  سنگ  ہے  جس  مانہہ  ممنوعہ  دہشت  گرد  تنظيم  لشکر  طيبہ  شامل  ہے۔  غلاُم  محمد  مير   
غی   1967عرف  ماما  گيس  غی  جائيداد  غير  قانونی  سرگرمياں  غی  روک  تهام  بارے  بنايا  گيا  قانون  

غے  تحت  ڈائريکٹر  جنرل  قومی  تحقيقاتی  ايجنسی  غی  ضروری  پيشگی  منظوری  حاصل    25دفعہ 
کرن  توں  بعد  منسلک  کی  گئی  تهی۔  واضع   ره  جے  سرينگر  غا  حضرت  بل  علاقہ  گا  دانی  ہاما   

قيم  يہ  جائيداد  لشکر   طيبہ  غی  سرحد  پار دہشت  گردی  غی  سازش سنگ  منسلک   گراں  مانہہ  م
 معاملو  ہے۔

******************* 
DEVOTEES  BAWE  MATA 

ہزاراں  عقيدت  منداں  نے  اج  نوراتری  تہوار  غا  دوجے  تہاڑے  جموں  گا  باہو  فوٹ  مانہہ  واقع     
تاريخٰ  باوے  والی  ماتا  مندر  مانہہ  ديوتا  گو  آشير  واد  حاصل  کرن  واسطے  پوچا  کی  قابل  ذکر  ہے   

جے  مندر  مانہہ  سويرے  توں  ہی  عقيدت  منداں  غی  لمی  لائين  ديکهی  گئی  ياتری  درشن  کرن   
د  نعراں   واسطے  بڑا  صبر  سنگ  اڈيک  کررہيا  تها  مندر  غو  احاطو  جے  ماتا  دی  غا  عقيدت  من

سنگ  گونج  رہيو  تهو  جد  عقيدت  منداں  نے  ديوی  نانہہ  متهو  ٹيکيو  تے  پوجا  کی۔  اس  تہوار  نے  
مندر  مانہہ  ايک  روحانی ماحول  لايو  ديوتا  غو  آشير  واد  حاصل  کرن  واسطے  عقيدت  مند  بڑی    

 تعداد  مانہہ  پُج  رہيا  ہيں  اس  موقعہ  ور  بولتا  واں  چند  عقيدت  منداں  نے  کجُه  اس  طرح  کہيو۔۔۔۔۔۔۔۔ 
******************* 

HEALTH  AWARENESS POONCH 
محکمہ  صحت  پونچه  نے  اج  راجا  سکُه  ديو  سنگه  ضلع  اسپتال  پونچه  مانہہ  عالمی يوم  گٹهيا  غا   

م  گو  مقصد  گهٹيا  تے  جوڑاں،  پيٹه  تے  ہڈياں  موقع  ور  ايک  بيداری  پروگرام  منعقد  کيو۔  اس  پروگرا
تيں  متعلق  ديگر  بيمارياں  غا  بارا  مانہہ  لوکاں  نانہہ  جانکاری  دينو  تهو۔  پروگرام  غو  موضوع   تهو   
،  اپنا  خواب  پورا  کريں ،  اس  گو  مقصد  انُ  بيمارياں  تيں  متاثره  لوکاں  نانہہ  اپنو  مقصد  حاصل    

کرن  ،  مشکلات  گو  مقابلو  کرن تے  زندگی  نانہہ  بہتر  بنان  غی  ترغيب  دينو  تهو۔  اس  موقع  ور   
ميڈيکل  سُپرٹنڈنٹ  ،  ڈاکٹر  شفيق  نے  ايک  مختصر  ليکچر  دتو۔  انُہاں  نے  گٹهيا   تے  اس  تيں  متعلق  

د  پتو  لان  تے  وقت  ور  علاج  غی  اہميت  ور  روشنی  بيمارياں  گا  بارا  مانہہ  آگاہی  ،  بيماری  غو  جل 
کہلی۔  بعد  مانہہ  ذرائع  ابلاغ  سنگ  گل  کرتا  واں  ڈاکٹر  شفيق  نے  اس  طرح  کہيو۔۔۔۔۔۔    

******************* 
FOOD  SAFETY  DEPT  RBN 

خوراک  غی  حفاظت  بارے  محکمہ  رام  بن  نے  ضلع  انتظاميہ  گا  اشتراک  تيں  نوراتری  ،  مہانوامی   
تے  دشہره  غا  تہواراں غے  پيش  نظر  ضلع  بهر  مانہہ  بازاراں  غی  جانچ تے  کهان  غی  اشيائ  غی   



جانچ  غو  عمل  تيز  کر دتو  ہے۔  خوراک  غی  حفاظت  بارے  افسران  تے  متعلقہ  ٹيم ،  دوده  تے  دوده  
،  پنير،  کهويا،  مٹهائياں  تے  نمکين  اشيائ  مانہہ  ملاوٹ  نانہہ  روکن   تيں  بنی  اشيائ،  جسراں،  گهی 

واسطے  کڑی  نگرانی  کررئی  ہے۔اس  تيں  علاوه  ورت  آلاں  واسطے  استعمال  ہون  آلی  اشيائ،   
جيسراں   کٹو  گو  آٹو،  تے  سنگهاڑے  غا  آٹا  ،  غی  وی  جانچ  کی  جارئی  ہے۔  ٹيم  مقامی  دُکانداراں  

،  مٹهائی  غی  دُکاناں  تے  کهان  پين  غا  مراکز  غو   معائنو  کررئی  ہيں ،  تانجے  صاف  صفائی غا    
اصولاں  نانہہ  برقرار  رکهيو  جاسکے  تے  لوکاں  نانہہ  محفوظ  خوراک  فراہم  کی  جاسکيں۔  اس  بارے  

بارے  محکمہ  رامبن  غا  افسر ،  بلبير  سنگه  نے    مزيد  جانکاری  ديتا  واں  ،  خوارک  غی  حفاظت   
 اس  طرح  کہيو۔۔۔۔۔۔۔۔۔۔۔ 
******************* 


